PRIJEDLOG
Na osnovu člana 21. Zakona o lokalnoj samoupravi USK-a („Službeni glasnik Unsko-sanskog kantona“, broj: 8/11) i člana 32. Statuta Općine Velika Kladuša („Službeni glasnik Općine Velika Kladuša“, broj: 12/11), Općinsko vijeće Općine Velika Kladuša na _____________ sjednici, održanoj ____________2021. godine, donijelo je: 

Odluku o izmjenama i dopunama Odluke o komunalnom redu

Član 1.

U članu 5. stav 1. Odluke o komunalnom redu („Službeni glasnik Općine Velika Kladuša“, broj: 4/10, 6/11) dodaje se nova tačka koja glasi: ''20. Održavanje pločica sa nazivima ulica, naselja i naseljenih mjesta''.

Stav 2 istog člana mijenja se i glasi: ''Djelatnosti iz tačaka 1. – 9. su djelatnosti individualne komunalne potrošnje a djelatnosti iz tačaka 10. – 20. su djelatnosti zajedničke komunalne potrošnje.''

Član 2.

Iza člana 201. dodaje se novi član 201a koji glasi:

(1) Pod održavanjem pločica sa nazivima ulica, naselja i naseljenih mjesta podrazumijeva se zamjena oštećenih ili dotrajalih pločica koje su postavljene u skladu sa Odlukom o načinu određivanja i označavanja naseljenih mjesta, naselja, naziva ulica i trgova i određivanju kućnih brojeva i označavanju zgrada brojevima na području Općine Velika Kladuša („Službeni glasnik Općine Velika Kladuša“, broj: 9/18).

Član 3.

U članu 135. Odluke o komunalnom redu mijenja se stav 3 i sada glasi: ''Za prekopavanje javnih površina naplaćuje se posebna naknada administrativnog postupka izdavanja rješenja koja iznosi:

· za fizička lica        50,00 KM,
· za pravna lica      500,00 KM.''

Član 4.

Iza člana 239. dodaje se novi član 239a koji glasi:

(1) Novčanom  kaznom  od  2.000,00  KM  do 10.000,00  KM  kaznit  će  se  za  prekršaj pravno lice ako:
a) ne postupi po rješenju inspektora u postupku poduzimanja preventivnih mjera;
b) ne  sudjeluje  u  vršenju  inspekcijskog  nadzora;
c) onemogući  inspektoru  vršenje  inspekcijskog nadzora ili sprječava i znatno otežava vršenje inspekcijskog nadzora;
d) ne  prisustvuje  svim  fazama  inspekcijskog nadzora ili pismeno ne ovlasti drugo lice;
e) ne  odazove  se  na  poziv  inspektora;
f) ne  izvrši  upravnu  i  drugu  mjeru  u  roku  i  na način kako je inspektor naredio;
g) ne dozvoli ili onemogući izvršenje upravne i druge mjere;
h) ne  obavijesti  inspektora o izvršenju  upravne ili druge mjere;

(2) Za prekršaj iz stava (1) ovog člana kaznit će se i odgovorno lice u pravnom licu novčanom kaznom u iznosu od 500,00 KM - 2.000,00 KM.

(3)Za prekršaj iz stava (1) ovog člana kaznit će  se i fizičko lice, novčanom kaznom u iznosu od 500,00 KM – 2.000,00 KM.

Član 5.

Ova Odluka stupa na snagu osmog dana od dana objavljivanja u „Službenom glasniku Općine Velika Kladuša“.


Obrađivač:							Predlagač: 
Služba za komunalne djelatnosti, vodne resurse,		Općinski načelnik
zaštitu okoliša i inspekcijske poslove

Pravni osnov za donošenje Odluke o izmjenama i dopunama Odluke o komunalnom redu sadržan je u članu 65. stav (3) Zakona o komunalnim djelatnostima („Službeni glasnik USK-a“, broj: 4/11, 11/11, 13/12 i 14/17), kojim je propisano da je Općinsko vijeće može odlukom utvrditi kao djelatnosti od posebnog društvenog interesa i druge komunalne djelatnosti, pored onih utvrđenih u stavu (1) i (2) ovog člana, ako su te djelatnosti nezamjenjiv uslov života i rada građana, preduzeća ili rada javnih ustanova.

S obzirom da se Općinski organ uprave obavlja niz aktivnosti koji su usmjerene ka tome da se uredi pitanje označavanja ulica i trgova na teritoriji Općine Velika Kladuša koji moraju imati određeni naziv, a zgrade kućni broj, javila se potreba se nakon okončanja tog procesa osigura njihovo redovno održavanje. Uvođenjem nove komunalne djelatnosti stvorila bi se mogućnost da se kroz Program zajedničke komunalne potrošnje osigura određena sredstva za finansiranje održavanja pločica sa nazivima ulica, naselja i naseljenih mjesta ukoliko dođe do njihovog oštećenja ili uništenja.

Pored toga, ovim izmjenama i dopunama Odluke predviđeno je da se precizira visine naknade za prekopavanje javne površine. Ovaj organ je u nekoliko navrata provodio postupak izdavanja rješenja za prekopavanje javne površine radi postavljanja, uklanjanja, izmjene i održavanja podzemnih instalacija i izdavao odobrenje bez utvrđivanja odgovarajuće naknade iz razloga u predmetnoj Odluci nije predviđena visina iste. Zbog toga je neophodno da se u ovom dopunom navede kolika je tačna naknada administrativnog postupka izdavanja rješenja.

Nadalje, Zakon o inspekcijama Unsko-sanskog kantona („Službeni glasnik Unsko-sanskog kantona“, broj: 3/21) ne tretira rad općinskih/gradskih inspektora, već isključivo vršenje poslova inspekcijskog nadzora iz nadležnosti Kantonalne uprave za inspekcijske poslove  Unsko - sanskog kantona, stoga je bilo potrebno regulirati ovlaštenja općinskog inspektora u dijelu koji se odnosi na prekršajne odredbe. 

Iz prednje navedenih propisa vidljiv je pravni osnov, ali i svrha donošenja Odluke o izmjenama i dopunama Odluke o komunalnom redu

Obrađivač:
Služba za komunalne djelatnosti, vodne resurse,
zaštitu okoliša i inspekcijske poslove


